
				এই পাতাটির মুদ্রণ সংশোধন করা প্রয়োজন। 
-
টম ব্রাউনের স্কুলজীবন। প্রশংসমান নেত্রে তাকাইয়াছিল, এবং প্রথিতযশা অগন্তুকগণের নাম ধাম এবং ইতিপূর্বে বেলাইকের ম্যাচে কে কত ‘রণ করিয়াছে সেই সম্বন্ধে জিজ্ঞাসাবাদ করিতেছিল। তাহাদের সেই পাকা চিড়া শরীর ও গলপাট্টাওয়ালা চেহারা দেখিয়া তাহাদের অল্পবয়সী প্রতিপক্ষেরা আগামী কল্যের ম্যাচের ফলাফল বিষয়ে প্রমাদ গণিতেছিল। অবশেষে জমি পছন্দ হইল, এবং দুজন লােককে উহাতে জল ও কল দিতে লাগান হইল; কিন্তু তখন ও আধঘণ্টা খানেক বেলা থাকায় কে একজন মাঠের উপর একপদ নাচ হউক বলিয়া প্রস্তাব করিল। সহরের বাসিন্দা ও তাহাদের পরিবারবর্গে হাতা তখন অর্ধেক ভর্তি ছিল সকলেই সােৎসাহে এ প্রস্তাবের অভিনন্দন করিল। কর্ণোপিয়নবাদকও মাঠের মধ্যেই ছিল; এবং মিনিট পাঁচেকের মধ্যে আমাদের একাদশ ও ওয়েলেসর ও মেরিবনের জনছয় করিয়া লােক কোন রকমে জুড়ি পাতাইয়া মহাস্থত্তিতে গ্রাম্য নাচ জুড়িয়া দিল ; তখন চারিধারে লােক জমিতে লাগিল এবং মিনিটে মিনিটে নূতন নূতন যুগল আসিয়া দলপুষ্ট করিতে লাগিল; এমনি করিয়া অবশেষে এমন শতাবধি ফুগল জনতার মধ্যস্থল দিয়া এধার ওধার করিয়া নৃত্য করিতে লাগিল এবং স্কুলের সুদীর্ঘ গৃহশ্রেণী গম্ভীরভাবে চাহিয়া দেখিতে লাগিল, তখন উহাদের প্রত্যেক জানালা অস্তমান সূর্যের শেষ রশ্নিপাতে ঝকঝক করিতেছিল, এবং প্রাচীন এলম বৃক্ষগুলির শিয়ােদেশে কাকের দল মহা উত্তেজিত ভাবে চীৎকার করিতেছিল, যেন তারাও তাহাদের গ্রাম্য নৃত্যের অনুষ্ঠান করিতে কৃতসংকল্প হইয়াছে, এবং স্কুলের প্রকাণ্ড নিশান মলম পশ্চিম সমীরণে অলসভাবে পতপত করিয়া আন্দোলিত হইতেছিল। মােটের উপর দৃশ্যটি এমন হইয়াছিল যে আমাদের প্রাচীন প্রতিষ্ঠাতা লরেন্স শেরিফের প্রাণে আনন্দ হইবার কথা, যদি আমি যেমনটা ভাবি
।

